
Advaita Shatakam

ಅದ್ವೈತಶತಕಂ

ಪ್ರಣಮ್ಯ ಪರಮಾನಂದಂ ಸ್ವಾತ್ಮಾನಂ ಪರಮೇಶ್ವರಂ .

ಅದ್ವೈತಶತಕಂ ವಕ್ಷ್ಯೇ ಸರ್ವವೇದಾಂತಸಂಗ್ರಹಂ .. 1..

ಜ್ಞಪ್ತಿರೂಪೋ ಮಹಾದೇವೋ ಸ್ವೇಚ್ಛಯಾ ದೇಹಮಾವಿಶನ್ .

ಜೀವಾತ್ಮೇತಿ ಶ್ರುತೌ ಪ್ರೋಕ್ತೋ ದೇಹೋ ಮಾಯೇತಿ ಸಂಜ್ಞಿತಃ .. 2..
ತಸ್ಮಾದ್ದೃಶ್ಯಮಯೋ ದೇಹೋ ದೇಹಿ ದೃಗ್ರೂಪ ಉಚ್ಯತೇ .

ಏವಂ ದೃಗ್ ದೃಶ್ಯರೂಪೇಣ ಸಂಸ್ಥಿತಂ ಭೂತಮಂಡಲಂ .. 3..

ವಿನಾ ದೇಹೇನ ಜೀವಾತ್ಮಾ ಕಿಂಚಿತ್ಕರ್ತುಂ ನ ಶಕ್ತಿಮಾನ್ .

ವಿನಾ ಜೋವೇನ ದೇಹೋಽಪಿ ಜ್ಞಾತುಂ ದ್ರಷ್ಟುಂ ನ ಶಕ್ತಿಮಾನ್ .. 4..

ತಸ್ಮಾತ್ತಾದಾತ್ನ್ತಸಂಬಂಧಂ ಪ್ರಾಪ್ತೋ ದೇಹೇನ ಚೇತನಃ .
ದೇಹೋಹಮಿತಿ ನಿಶ್ಚಿತ್ಯ ಕರ್ಮಾಣಿ ಕುರುತೇ ಸದಾ .. 5..

ವಪುಶ್ಚತುರ್ವಿಧಂ ಪ್ರೋಕ್ತಂ ಮನುಷ್ಯಾಣಾಂ ವಿವೇಕಿನಾಂ .

ಸ್ಥೂಲಂ ಸೂಕ್ಷ್ಮಂ ಕಾರಣಂಚ ಸಾಮಾನ್ಯಂಚೇತಿ ನಾಮಭಿಃ .. 6..
ಸಂಸಾರಾರ್ಣವಮಗ್ನಾನಾಂ ಜಂತೂನಾಮವಿವೇಕಿನಾಂ .

ಸಾಮಾನ್ಯದೇಹರಹಿತಂ ತ್ರಿವಿಧಂ ವಪುರೂಚ್ಯತೇ .. 7..

ಜಾಗರೇ ಸ್ಥೂಲದೇಹಸ್ಯಾತ್ಸೂಕ್ಷ್ಮದೇಹಃ ಪ್ರಕೀರ್ತಿತಃ .
ಸ್ವಪ್ನೇ,ಸುಷುಪ್ತೌ ದೇಹಶ್ಚ ಕಾರಣಾಕ್ಯಃ ಪ್ರಕೀರ್ತಿತಃ .. 8..
ದೃಶ್ಯರೂಪಮಿದಂ ಸರ್ವಂ ದೇಹ ಇತ್ಯಾಭಿಧೀಯತೇ .

ತತ್ರವ್ಯಾಪ್ತಂ ಪರಂ ಜ್ಯೋತಿರ್ದೇಹೋತಿ ಪರಿಗೀಯತೇ .. 9..

ಅಯಂ ಸಾಮಾನ್ಯ ದೇಹಸ್ಯಾತ್ಮನುಷ್ಯಾಣಾಂ ವಿವೇಕಿನಾಂ .

ಸಾವಸ್ಥಾ ಹಿ ತುರೋಯಾರಖ್ಯಾ ಭುವನೇಷು ಸುದುರ್ಲಭಾ .. 10..

ಯದಾ ಸಾಮನ್ಯದೇಹೇಽಸ್ಮಿನ್ ಸ್ಥಿತಿಃ ಪುಂಸಾಭಿಜಾಯತೇ .

ತದಾಯೋಗೀಶ್ವರೋ ವೇದೈಃ ಪರಮಾತ್ಮೇತಿ ಗೀಯತೇ .. 11..

ಯದಾ ಸ್ಥೂಲಾದಿದೇಹೇಷು ಮನುಷ್ಯಾಣಾಂ ಸ್ಥಿತಿರ್ಭವೇತ್ .

ಜೀವಾತ್ಮೇತಿ ತದಾ ಪ್ರೋಕ್ತಃ ಸಂಕೋಚಗ್ರಹಣಾದ್ಬುಧೈಃ .. 12..
ಅಯಂ ಜೀವೋ ಹಿ ಸಂಸಾರೇ ಸದಾಽಸಾರೇ ಪರಿಭ್ರಮನ್ .

ಲೋಕಾಲ್ಲೋಕಾಂತರಂ ಗತ್ವಾ ಗರ್ಭಪಾತ್ರಂ ವಿಶಾತ್ಯಸೌ .. 13..

ಗತ್ವಾ ಗರ್ಭಗೃಹಾದ್ಭೂಯೋ ಮಾನುಷಂ ಲೋಕಮಾವಿಶನ್ .

ಪುತ್ರೋಽಯಂ ಮಮ ಭಾರ್ಯೇಽಯಮಸ್ಮದೀಯಮಿದಂ ಧನಂ .. 14..

ಇದಂ ಗೋತ್ರಮಿದಂ ಮಿತ್ರಮಸ್ಮದೀಯಮಿದಂ ಗೃಹಂ .

ಇಯಂಮಾತಾ ಮಮ ಪಿತಾ ಜನಾ ಏತೇ ಮಮಾರಯಃ .. 15..
ಇತಿ ನಿಶ್ಚಿತ್ಯ ಜೀವಾತ್ಮಾ ರಾಗದೇಷಂ ದಿನೇ ದಿನೇ .

ಏತಾನ್ ಪ್ರತಿ ಕರೋತ್ಯೇವ ಸ್ವಾಜ್ಞಾನಾದೇವ ಕೇವಲಂ .. 16..

ಏಕರೂಪಸ್ಯ ದೇವಸ್ಯ ಸರ್ವೇಷಾಮಂತರಾತ್ಮನಃ .
ವ್ಯೋಮವದ್ವ್ಯಾಪ್ತದೇಹಸ್ಯ ಬೋಧರೂಪಸ್ಯ ಸರ್ವದಾ .. 17..

ಕುತ್ರಚಿದ್ದೃಶ್ಯರೂಪಸ್ಯ ಮಾಯಾದೀನಾಂ ಪರಿಗ್ರಹಾತ್ .

ಸರ್ವಸ್ಯಾಧಾರರೂಪಸ್ಯ ಮೇಘಾಧೀನಾಂ ಯಥಾ ನಭಃ .. 18..
ಸಚ್ಚಿದಾನಂದರೂಪಸ್ಯ ಬ್ರಹ್ಮರುದ್ರಾದಿಕಲ್ಪನಾತ್ .

ವಿಭಾಗಂ ಕುರುತೇ ಜೀವಃ ಸ್ವಾಽಜ್ಞಾನಾದೇವ ಕೇವಲಂ .. 19..

ವ್ಯಾಪ್ತರೂಪಸ್ಯ ದೇವಸ್ಯ ಸಂಕೋಚಂ ದುಃಖಮೇವ ಹಿ .

ತದೇವ ಜೀವಃ ಕುರುತೇ ಸ್ವಾಽಜ್ಞಾನಾದೇವ ಕೇವಲಂ .. 20..

ಅಥ ಸತ್ಯವಿಹೀನಾನಾಂ ಕಾಮಿನಾಂ ಕಾಮಚಾರಿಣಾಂ .

ಸ್ವಧರ್ಮವಿಮುಖಾನಾಂ ಚ ಸಂಸರ್ಗಂ ಕುರುತೇ ಸದಾ .. 21..

ಪುನರ್ವಶ್ಯಾವಶೋ ಸ್ಥಿತ್ವಾ ತೈಸ್ಸಾರ್ಧಂ ಶ್ವಖರಾಗವತ್ .

ಸರ್ವಧರ್ಮವಿನಿರ್ಮುಕ್ತೋ ದೇಹೋ ತಾ ಏವ ಸೇವತೇ .. 22..

ಆಲಾಪೇ ಹರಿಣಾಕ್ಷೀಣಾಂ ದರ್ಶನಸ್ಪರ್ಶನಾದಿಷು .

ಹಾಸಭಾವವಿಲಾಸೇಷು ಮನಃ ಸಮ್ಯಙ್ ನಿಮಜ್ಜತಿ .. 23..

ವಿಷಯಗ್ರಹಣಾಜ್ಜಂತೋಃ ಪ್ರದ್ವೇಷ ಉಪಜಾಯತೇ .

ಮಾತರಂ ಪಿತರಂ ಪುತ್ರಂ ವೃದ್ಧಂಚಾನ್ಯಜನಾನ್ ಪ್ರತಿ .. 24..

ಅಲಬ್ಧವಿಷಯೋ ಜಂತುಃ ಚಿಂತಯಾ ಪರಿತಪ್ಯತೇ .

ಶೋಕಮೋಹಭಯಕ್ಲೇಶಕ್ರೋಧಲೋಭಾಧಿಯುಕ್ತಯಾ .. 25..

ಲಬ್ಧೇ ತು ಪರಮಪ್ರೀತಿ ಸೌಭಾಗ್ಯಶತಸಂಯುತಂ .

ಅಭಿಪ್ರಾಯಶತಂ ಧ್ಯಾತ್ವಾ ವಿಷಯೇಷು ವಿಷಜ್ಯತೇ .. 26..

ಅಲಬ್ಧವಿಷಯೇ ಲಬ್ಧೇ ಜಂತುಃ ಶ್ರೇಯೋ ನ ಲಭ್ಯತೇ .

ಏವಂ ವಿಷಯಗರ್ತೇಷು ಪರಿಮಜ್ಜತಿ ಮಾನವಃ .. 27..
ಸಂಪಾದ್ಯ ಮಿತ್ರಂ ಜೀವಾತ್ಮಾ ತೇಷಾಂ ದುಃಖಂ ದಿನೇ ದಿನೇ .

ಮಮೇತಿ ಮನ್ಯತೇ ನಿತ್ಯಂ ಜನ್ಮಾಂತರಕೃತಾಶ್ರುಭಾತ್ .. 28..

ಪ್ರಾರಬ್ಧಕರ್ಮಣಾಂ ಭುಕ್ತಿಂ ಕುರ್ವನ್ ದೇಹಿ ದಿನೇ ದಿನೇ .

ಪೌರುಷೇಣ ಪ್ರಯತ್ನೇನ ಕರ್ಮಾಣಿ ಕುರುತೇ ಸದಾ .. 29..

ಸಂಸಾರೇ ವರ್ತಮಾನಾನಾಂ ಪುಂಸಾಂ ತೇನೈವ ಹೇತುನಾ .

ಶ್ರುಭಾಶ್ರುಭಾನಿ ಕರ್ಮಾಣಿ ದ್ವಿವಿಧನೀತಿ ಸನ್ಮತಂ .. 30..

ಶ್ರುಭಾಶ್ರುಭಾನಿ ಕರ್ಮಾಣಿ ಪೌರುಷಾಣಿ ನ ಚೇದ್ಯದಿ .

ವೇದಾನಾಂ ವಿಧಿವಾಕ್ಯಾನಾಂ ವ್ಯರ್ಥತ್ವಂ ಭವತಿ ಧ್ರುವಂ .. 31..

ನ ಹಿಂಸ್ಯಾತ್ಸರ್ವಭೂತಾನಿ ನ ಕುರ್ಯಾದಹಿತಂ ಸತಾಂ .

ಏವಮಾದೀನಿ ವಾಕ್ಯಾನಿ ವ್ಯಾರ್ಥನ್ಯೇವ ವಿಚಾರಣೇ .. 32..

ಅನ್ಯಥಾ ವಿಧಿವಾಕ್ಯಾನಿ ಪ್ರವರ್ತಂತೇ ತು ಕಂ ಪ್ರತಿ .

ಜೀವಂ ಪ್ರತಿ ಪ್ರವೃತ್ತಿಶ್ಚೇತ್ಸೋಽಪಿ ಕರ್ಮವಶಾನುಗಃ .. 33..
ಕರ್ಮಾನುಸಾರಿ ಜೀವಶ್ಚ ಕರ್ಮಾಣ್ಯೇವಾನುವರ್ತತೇ .

ತಸ್ಮಾದ್ಧಿ ಕರ್ಮಾಣಿ ಕ್ಷೀಣೇ ತಸ್ಯ ಮೃತ್ಯುರ್ಭವೇದ್ಧ್ರುವಂ  .. 34..

ಯೇಮೂಢಾ ದ್ವಿವಿಧಂ ಕರ್ಮ ನಾಂಗೀಕುರ್ವಂತಿಮೋಹತಃ .
ತೇಷಾಂ ಹಿ ಮರಣಂಮೋಕ್ಷೋ ಲೋಕಾಯತಿಕವದ್ಧ್ರುವಂ  .. 35..

ಸ್ಥೂಲದೇಹಂ ಗೃಹೀತ್ವೈವಮನುಭೂಯ ಶುಭಾಶುಭಂ .

ಪೌರುಷಂ ಸೂಕ್ಷ್ಮದೇಹೇನ ಭೋಕ್ತುಮಾರಭತೇ ಪುನಃ .. 36..
ಸ್ಥೂಲದೇಹಾತ್ಸೂಕ್ಷ್ಮದೇಹವ್ಯಾವೃತ್ತಿಂ ಮರಣಂ ಸ್ಮೃತಂ .

ಜೀವಾನಾಂ ಮೃತಿಕಾಲೇಽಸ್ಮಿನ್ ಸೂಕ್ಷ್ಮದೇಹಃ ಪ್ರಕೀರ್ತಿತಃ .. 37..
ಪ್ರಾರಬ್ಧಕರ್ಮಾಣಾಂ ನಾಶಾತ್ಉಪಭೋಗೇನ ಚೇತನಃ .
ಸ್ಥೂಲದೇಹಾತ್ಸೂಕ್ಷ್ಮದೇಹವ್ಯಾವೃತ್ತಿಂ ಕುರುತೇಽವಶಃ .. 38..
ಯಥಾ ಸ್ವಪ್ನೇ ಸ್ಥೂಲದೇಹಾತ್ಸೂಕ್ಷ್ಮದೇಹಸ್ಥಿತಿರ್ಭವೇತ್ .

ಮೃತಿಕಾಲೇ ತಥಾ ಪುಸಾಂ ಸೂಕ್ಷ್ಮದೇಹಸ್ಥಿತಿರ್ಭವೇತ್ .. 39..

ಯತ್ಕರ್ಮ ಕುರುತೇ ಸ್ವಪ್ನೇ ಸೂಕ್ಷ್ಮದೇಹೇನ ಚೇತನಃ .
ಸ್ಥೂಲದೇಹೇನ ಜೀವಾತ್ಮಾ ತದೇವ ಕುರುತೇ ತದಾ .. 40..

ಸ್ಥೂಲದೇಹಂ ವಿಹಯೈವಂ ಗೃಹೀತ್ವಾ ಸೂಕ್ಷ್ಮವಿಗ್ರಹಂ .

ಸ್ವರ್ಗಂ ವಾ ನರಕಂ ವಾಽಪಿ ಜೀವಾತ್ಮಾ ಪರಿಗಚ್ಛತಿ .. 41..

ಜೀವಾತ್ಮಾ ಪುಣ್ಯಬಾಹುಲ್ಯಾತ್ಸ್ವರ್ಗಲೋಕಂ ಯಥಾಕ್ರಮಂ .

ವಿಕಾಸಯತಿ ಭೋಗಾರ್ಥಂ ಸ್ವರೂಪೇ ಸ್ವೇನ ಚತೇಸಾ .. 42..

ವಿಶುದ್ಧಂ ಜ್ಞಾನಮೇವೈಕಂ ಯಥಾ ಸ್ವಪ್ನೇ ತ್ರಿಧಾ ಭವೇತ್ .

ಗ್ರಾಹಕಗ್ರಹಣಾಧ್ಯೈಶ್ಚ ಸ್ವರ್ಗಲೋಕೇ ತಥಾ ಭವೇತ್ .. 43..

ಯದ್ಯತ್ಸ್ವಪ್ನಪ್ರಪಂಚಸ್ಯ ಚೋಪಾದಾನಂ ಸ್ವಯಂ ಭವೇತ್ .

ಸ್ವರ್ಗಸ್ಯ ನರಕಸ್ಯೈವ ಉಪಾದಾನಂ ಸ್ವಯಂ ಭವೇತ್ .. 44..

ಜೀವಾತ್ಮಾ ಲಿಂಗದೇಹೇನ ಸ್ವರ್ಗಂ ನರಕಮೇವ ವಾ .

ಗತ್ವಾ ಮನೋಮಯಂ ಪಶ್ಚಾದನುಭೂಯ ಶುಭಾಶುಭಂ .. 45..

ಮಹತ್ಸುಖಮವಾಪ್ನೋತಿ ಪರಿತ್ಯಜ್ಯ ಪರಿಶ್ರಮಂ .. 46..

ವಿಹಾಯ ಕಾರಣಂ ದೇಹಂ ಸ್ವಾತ್ಮಜ್ಞಾನಮಯಾದ್ಭುತಂ .

ಶುಕ್ಲಾರ್ತೇವೇ ಸುಸಂಶುದ್ಧೇ ಗರ್ಭಪಾತ್ರೇ ಪ್ರಬುದ್ಧವಾನ್ .. 47..

ಪುನರ್ಗರ್ಭಗೃಹಾದ್ಬುದ್ಧ್ವಾ ಶುದ್ಧಶುಕ್ಲಾರ್ತವಂ ತದಾ .

ಉಪಾಧಿತ್ವೇನ ಸಂಗೃಹ್ಯ ದೇಹಮೇವ ಕಿಲೇಚ್ಛತಿ .. 48..

ಗರ್ಭಪಾತ್ರೇ ಸ್ಥಿತಂ ಕುರ್ವನ್ ಬಹ್ವಭದ್ರಾವಹಃ ಪುಮಾನ್ .

ಮೂರ್ಚ್ಛಾವಸ್ಥಾಂ ಗೃಹೀತ್ವಾದೌ ಜನ್ಮಾಂತರಸುಭಾಶುಭಾತ್ .. 49..

ಪ್ರವಾಹತೋಽನಾದಿಮಯಂ ದೇಹಮೇವ ಪುನಃ ಪುನಃ .
ಧ್ಯಾತ್ವಾ ಧ್ಯಾತ್ವಾ ಕಾಲವಶಾತ್ ದೇಹ ಏವ ಪ್ರಜಾಯತೇ .. 50..

ಉಪಾಧಿತ್ವೇನ ಸಂಗೃಹ್ಯ ಸ್ಥಿತಶ್ಶುಕ್ಲಾರ್ತವಂಯದಾ .

